
 MASOFAVIY TA’LIM SHAKLIDA TAHSIL OLUVCHI TALABALARNI 

DASTURLASHGA O‘RGATISHGA MO‘LJALLANGAN PLATFORMA YARATISH 

USULI 

Yarashov Shoxrux Tolmas o‘g‘li  

Navoiy davlat universiteti, O‘zbekiston 

e-mail: yarashovshokhrukh@gmail.com    

ScienceID: MSN-1125-0004 

Аnnоtаtsiyа: Ushbu maqolada masofaviy ta’lim shaklida tahsil oluvchi talabalarning 

dasturlashg o‘rgatish masalalriga oid fikr yuritilga. Shuningdek, dasturlashni o‘rgatishga 

mo‘ljallangan raqamli platforma yaratish bosqichlari keltirilgan. Shu bilan birga yaratilgan 

raqamli  platformaning didaktik imkoniyati yoritilgan. 

Tаyаnсh so‘zlаr. masofaviy ta’lim, raqamli platforma, bosqich, modul, dastur kod, 

pedagogik dasturiy vosita, lokal-modul.

 
МЕТОД СОЗДАНИЯ ПЛАТФОРМЫ, ПРЕДНАЗНАЧЕННОЙ ДЛЯ ОБУЧЕНИЯ 

ПРОГРАММИРОВАНИЮ СТУДЕНТОВ ДИСТАНЦИОННОЙ ФОРМЫ ОБУЧЕНИЯ 

Ярашов Шохрух 

Навоийский государственный университет, Узбекистан 

Аннотация: В данной статье рассматриваются вопросы обучения программированию 

студентов дистанционной формы обучения. Также представлены этапы создания 

цифровой платформы, предназначенной для обучения программированию. Наряду с этим 

освещены дидактические возможности созданной цифровой платформы. 

Ключевые слова. дистанционное обучение, цифровая платформа, этап, модуль, 

программный код, педагогическое программное средство, локальный модуль.

 

METHOD FOR CREATING A PLATFORM FOR TEACHING PROGRAMMING TO 

DISTANCE LEARNING STUDENTS 

Yarashov Shokhrukh 

Navoi State University, Uzbekistan 

 Аbstrасt: This article discusses the issues of teaching programming to distance learning 

students. Additionally, it presents the steps for creating a digital platform designed for teaching 

programming. Furthermore, the didactic capabilities of the developed digital platform are 

highlighted. 

 Kеy wоrds. distance learning, digital platform, stage, module, program code, pedagogical 

software tool, local module. 

Kirish. Bugungi kunda raqamli texnologiyalarning jadal rivojlanishi oliy ta’lim 

muassaslarining ta’lim va tarbiya jarayonini tashkil etishning an’anaviy shakllari 

bilan bir qatorda masofaviy ta’lim imkoniyatlaridan keng foydalanishni taqozo 

etmoqda.  

Masofaviy shaklda tahsil oluvchi talabalarga fanlarni, shu jumladan dasturlash 

tillarini o‘rgatishda raqamli ta’lim platforma muhim pedagogik dasturiy vosita bo‘lib 

xizmat qiladi. Masofaviy shaklda tahsil oluvchi talabalarga zamonaviy dasturlashni 

o‘qitish jarayonida raqamli platformalar asosida tashkil etish, ularning nazariy 

bilimlarni egallashi, amaliy topshiriqlarni bajarishi, dastur kodlarini sinab ko‘rishi va 

o‘zlashtirish natijalarini mustaqil nazorat qilishi uchun qulay imkoniyatlarni taqdim 

etadi. Masofaviy ta’limda dasturlashni o‘rgatishning o‘ziga xos jihati shundaki, talaba 

nafaqat tayyor o‘quv materiallarini o‘zlashtirishi, balki o‘rgangan bilimlarini dasturiy 

kod yaratish orqali amaliyotda qo‘llashi zarur. Shu bois bunday ta’lim jarayonida 

oddiy elektron darslik yoki videodarslar majmuasi yetarli bo‘lmay, nazariy material, 

interaktiv topshiriq, dasturlash muhiti, virtual muhitda jamoa bo‘lib ishlash, 

avtomatik tekshirish, baholash va qayta aloqa mexanizmlarini yagona tizimga 

birlashtiruvchi platformaga ehtiyoj paydo bo‘lmoqda. Shuning uchun  masofaviy 

ta’lim shaklida tahsil oluvchi talabalarni dasturlashga o‘rgatishga mo‘ljallangan va 

lokal-modulga asoslangan raqamli platformani yaratish usulini ishlab chiqish bugungi 

kunda dolzarb pedagogik va texnologik muammolardan biri sanaladi. 

Adabiyotlar tahlili. Оliy ta’lim muassasalarida dasturlash tillarini о‘qitish 

nazariyasi va amaliyоti, talabalarning dasturlashga оid algоritmik fikrlashini va 

kоmpetentligini rivоjlantirish metоdikasiga dоir tadqiqоtlar U.M.Mirsanov [1],  

N.A.Otaxonov [2], M.R.Fayziyeva [3], S.G.Grigorev [4], V.Y.Jujjalov [5], 

R.R.Ibrayev [6], Divna Krpan [7], Luís Filipe Leite Barbosa [8] kabi olimlarnini 

ishlarida keltirilgan. Ushbu olimlarning ishlarida aosiy e’tibor dasturlash tillarini 

o‘qitishga va talabalarning dasturlashga oid kompetentligini rivojlantirish masalalrini 

o‘rgangan. Biroq, ularning ishlarida dasturlash tillarini o‘qitish samaradorligini 

oshirishga  mo‘ljallangan didaktik ta’minot yaratish masalalariga yetarlicha e’tibor 

qaratilmagan. Shu bois ilgari surilayotgan tadqiqot bugungi globallashuv sharoitida 

dolzarb masalalardan biri sanaladi. 

Tadqiqot metodologiyasi.  Ushbu maqolada masofaviy ta’lim shaklida tahsil 

oluvchi talabalarning dastuurlashga o‘rgatishga mo‘ljallangan raqamli platformani 

yaratish usullari taklif etilmoqda. Masofaviy ta’lim shaklida tahsil oluvchi talabalar 

uchun dasturlash platformasini yaratish jarayonini o‘zaro bog‘langan quyidagi 

bosqichlar asosida tashkil etish maqsadga muvofiq sanaladi [9, 10, 11, 12]: 

maqsadli-tahliliy bosqich. Birinchi bosqichda yaratiladigan raqamli 

platformaning pedagogik maqsadi, foydalanuvchilari, ta’lim mazmuni va 

kutilayotgan natijalari aniqlanadi. Bunda talabalarning dasturlash bo‘yicha 

boshlang‘ich tayyorgarligi, masofaviy ta’lim sharoitidagi ehtiyojlari, foydalanadigan 

qurilmalari va global internet tarmoqning imkoniyatlari hisobga olinishi muhim 

sanaladi. Ushbu bosqichda quyidagilarga e’tibor qaratish lozim: 

 raqamli platformadan kimlar foydalanadi?  

 qanday dasturlash tili o‘rgatiladi?  

 talaba dasturlashga oid qanday kompetentlikka ega bo‘lishi kerak?  

 dasturlashga oid qanday amaliy topshiriqlar beriladi?  

 Talabalarning dasturlashga oid natijalari qanday baholanadi?  

 professor-o‘qituvchi raqmli platformada qanday faoliyat olib boradi?  

 o‘quv-metodik mazmunni loyihalash bosqichi. Mazkur bosqichda dasturlashga 

oid yaratiladigan raqamli platformaning samaradorligi, avvalo, uning o‘quv-metodik 

mazmuniga bog‘liq hisobalanadi. Shuning uchun dasturlash kursi mantiqiy ketma-

ketlikda modullarga ajratish muhim sanaladi. Masalan: dasturlashga kirish; algoritm 

va algoritmik konstruksiyalar; o‘zgaruvchilar va ma’lumotlar turlari; chiqili dastur 

kodlarini yozish; shart operatorlarga oid dastur kodlarini yozish; takrorlanuvchi 

jarayonlarga doir dastur kodlarini yozish; bir va ikki o‘lchovli massivlarga doir dastur 

kodlarini yozish; ma’lumotlar tuzilmalarini o‘rgatish; funksiyalar bilan ishlash; 

obyektga yo‘naltirilgan dasturlash tillariga dastur kodlarini yozish; fayllar bilan 

ishlash;  amaliy dasturlash loyihalarini tayyorlash.  

Ushb mavzular uchun har bir modul tarkibida quyidagi ketma-ketlik 

ta’minlanishi maqsadga muvofiq sanaladi: nazariy material – namuna – amaliy 

topshiriq – mustaqil topshiriq – test – baholash – teskari aloqa.  

Taklif etilayotgan yondashuv asosida talabaning bilimni faqat o‘qib olishiga 

emas, balki uni amaliy faoliyatda qo‘llashiga va turli loyihalar tayyorlash imkon 

beradi. 

Texnologik loyihalash bosqichi. Bu bosqichda raqamli platformaning   exnik 

arxitekturasi va asosiy funksional modullari ishlab chiqilishi kerak. Bunda raqamli 

platforma quyidagi asosiy modullardan tashkil topishi lozim (1-jadvalga qarang). 

1-jadval 

Masofaviy ta’limda dasturlashni o‘rgatishga mo‘ljallangan platformaning 

asosiy modullari 
№ Modul Asosiy imkoniyati 

1 Ro‘yxatdan 

o‘tish 
Talabaning platformada shaxsiy akkauntini yaratish, 

autentifikatsiyadan o‘tish va tizimga xavfsiz kirishini 

ta’minlash 

2 Shaxsiy kabinet Talabaning o‘quv jarayoni, o‘zlashtirish ko‘rsatkichlari, 

bajarilgan topshiriqlari va natijalarini ko‘rish 

3 O‘quv kurslari Dasturlash faniga oid mavzularni tizimli, izchil va bosqichma-

bosqich o‘zlashtirish imkonini yaratish 

4 Videodarslar Dasturlash mavzularini vizual, audio va animatsion vositalar 

yordamida tushuntirish, murakkab jarayonlarni namoyish etish 

5 Elektron 

materiallar 
Ma’ruza matnlari, elektron darsliklar, metodik ko‘rsatmalar, 

taqdimotlar va qo‘shimcha resurslardan foydalanish 

6 Kod muhiti Dastur kodini bevosita brauzer orqali yozish, tahrirlash, ishga 

tushirish va natijasini ko‘rish 

7 Amaliy 

topshiriqlar 
Talabalarning dasturlash, algoritmlash, masalalarni tahlil qilish 

va dasturiy yechim ishlab chiqish ko‘nikmalarini shakllantirish 

8 Test tizimi Talabalarning nazariy bilimlarini nazorat qilish, mavzu 

bo‘yicha o‘zlashtirish darajasini aniqlash 

9 Avtomatik 

baholash 
Dastur kodining to‘g‘ri ishlashini, topshiriq talablarining 

bajarilishini va test natijalarini avtomatik tekshirish 

10 Monitoring Talabaning platformadagi faolligi, topshiriqlarni bajarishi, 

o‘zlashtirish dinamikasi va ta’lim natijalarini kuzatish 

11 Teskari aloqa O‘qituvchi va talaba o‘rtasida savol-javob, izoh, tavsiya va 

natijalar bo‘yicha fikr almashishni tashkil etish 

12 Mustaqil ta’lim Talabaning o‘ziga qulay vaqt va sur’atda dasturlash 

materiallarini mustaqil o‘rganishi hamda topshiriqlarni 

bajarishini ta’minlash 

13 Muammoli 

masalalar 
Talabalarning algoritmik, mantiqiy va ijodiy fikrlashini 

rivojlantirishga qaratilgan muammoli dasturlash vazifalarini 

taqdim etish 

14 Loyiha ishlari Talabalarning o‘rgangan bilim va ko‘nikmalarini amaliy 

dasturiy loyihalarni ishlab chiqish orqali mustahkamlash 

15 Natijalarni tahlil 

qilish 
Talabaning xatolari, topshiriq natijalari va o‘zlashtirish 

ko‘rsatkichlarini tahlil qilish hamda keyingi ta’lim faoliyatini 

rejalashtirish 

 

1-jadvalda taklif etilayotgan modullarni funksional jihatdan tashkiliy, o‘quv-

metodik, amaliy, nazorat-baholash va kommunikativ guruhlarga ajratish mumkin. 

Yaratilishi nazarda tutilgan raqamli ta’lim platformaning ro‘yxatdan o‘tish va shaxsiy 

kabinet modullari talabaning platformadagi individual ta’lim faoliyatini tashkil 

etishga xizmat qiladi. O‘quv kurslari, videodarslar va elektron materiallar dasturlash 

tillariga oid o‘quv mazmunini taqdim etish va o‘zlashtirish imkonini beradi. Kod 

muhiti, amaliy topshiriqlar, muammoli masalalar va loyiha ishlari esa talabalarning 

dasturlashga oid amaliy kompetentligini rivojlantirish yo‘naltiriladi. Onlayn test 

tizimi, avtomatik baholash va monitoring modullari talabaning dasturlashga oid 

o‘quv natijalarini muntazam nazorat qilish, o‘zlashtirishdagi kamchiliklarni aniqlash 

va individual rivojlanish dinamikasini kuzatishga xizmat qiladi. Raqamli ta’lim 

platformaning teskari aloqa moduli esa masofaviy ta’lim sharoitida professor-

o‘qituvchi va talaba o‘rtasidagi pedagogik hamkorlikni ta’minlaydi. 

- interaktiv dasturlash muhitini yaratish bosqichi. Taklif etilayotgan bosqichda 

raqamli platformaning muhim komponentlaridan biri – onlayn dasturlash muhiti 

hisoblanadi. Bunda talaba qo‘shimcha dasturiy ta’minot o‘rnatmasdan, brauzer orqali 

kod yozishi va uni ishga tushirishi mumkin. Masalan, talaba: kod yozish – kodni 

ishga tushirish – natijani olish – xatoni aniqlash – kodni tuzatish – qayta ishga 

tushirish ketma-ketligini amalga oshiradi. 

Ushbu yondashuv masofaviy ta’lim sharoitida ayniqsa muhim bo‘lib, 

talabaning amaliy faoliyatini platformaning o‘zida tashkil etish imkonini taqdim 

etadi. 

- avtomatik nazorat va baholash tizimini yaratish bosqichi. Mazkur bosqichda 

dasturlashni o‘rgatish platformasida avtomatik baholash mexanizmi bo‘lishi 

maqsadga muvofiq. Bunda talaba tomonidan yozilgan dastur belgilangan test 

ma’lumotlari asosida tekshiriladi. Baholashda quyidagi mezonlardan foydalanish 

tavsiya etiladi: dastur kodini qisqaligi; dastur kodining xatosiz ishlashi; berilgan 

masalani yechish natijasi; algoritmning qisqa va to‘g‘riligi; kodning mantiqiy 

tuzilishi; topshiriqni bajarish darajasi; topshiriqni bajarish vaqti; xatolar sonini 

minimalligi.  

Yuqorida keltirilgan bosqichlar asosida global tarmoqning https://interfeys.uz/ 

manzilida axborot texnologiyalari va tizimlari ta’lim yo‘nalishida masofaviy ta’lim 

shaklidagi talabalar uchun raqamli platforma yaratildi (1-rasmga qarang). 

 

1-rasm. Masofaviy ta’lim shaklida tahsil oluvchi talabalarning dasturlashg 

o‘rgatishga mo‘ljallangan platformadan foydalanish jarayoni 

 

https://interfeys.uz/

https://interfeys.uz/ platforma – foydalanuvchilarga dasturlashni o‘rgatish 

imkonini beruvchi zamonaviy voista sifatida qaralishi mumkin. Platformadan 

foydalanish dasturlashga ois o‘quv materiallarini raqamli shaklda taqdim etish va  

virtual muhitda dasturlash imkonini taqdim etadi. Ushbu yaratilgan platformaning 

asosiy imkoniyatlarini quyidagicha tavsiflash mumkin (2-jadvalga qarang). 

2-jadval 

https://interfeys.uz/ platformaning imkoniyati 

№ Imkoniyat Mazmuni 

1 Elektron o‘quv 

resurslaridan 

foydalanish 

O‘quv materiallari, topshiriqlar va qo‘shimcha elektron 

resurslarni web-muhit orqali taqdim etish imkonini beradi. 

2 Mustaqil ta’limni tashkil 

etish 

Talaba yoki o‘quvchining mavzularni mustaqil o‘rganishi, 

materiallarni takrorlashi va bilimini mustahkamlashiga xizmat 

qiladi. 

3 Interaktiv ta’lim muhiti Oddiy matnli ma’lumotlardan tashqari multimedia, interaktiv 

topshiriq va boshqa raqamli vositalarni ta’lim jarayoniga 

integratsiyalash imkonini yaratadi. 

4 Masofadan foydalanish Internet mavjud bo‘lgan joydan platformadagi resurslarga 

murojaat qilish imkoniyati ta’limning vaqt va makonga 

bog‘liqligini kamaytiradi. 

5 O‘quv materiallarini 

tizimlashtirish 

Fan, mavzu yoki yo‘nalishlar kesimida raqamli materiallarni 

tartibli joylashtirish va ulardan foydalanishni soddalashtiradi. 

6 Raqamli kompetentlikni 

rivojlantirish 

Web-platforma bilan ishlash jarayonida foydalanuvchilarning 

axborotni qidirish, tanlash, qayta ishlash va raqamli vositalardan 

foydalanish ko‘nikmalari rivojlanadi. 

7 Nazariya va amaliyotni 

integratsiyalash 

Nazariy ma’lumotlarni amaliy topshiriqlar va raqamli vositalar 

bilan uyg‘unlashtirib o‘rganishga sharoit yaratadi. 

8 Ta’limning 

individuallashuvi 

Foydalanuvchi materiallarni o‘z imkoniyati, o‘zlashtirish sur’ati 

va ehtiyojiga qarab o‘rganishi mumkin. 

9 Axborotga tezkor 

murojaat qilish 

Kerakli o‘quv axborotini qisqa vaqt ichida topish va undan 

foydalanish imkonini oshiradi. 

10 Zamonaviy ta’lim 

texnologiyalarini qo‘llash 

An’anaviy mashg‘ulotlarni web-texnologiyalar bilan boyitish 

hamda aralash va masofaviy ta’limni tashkil qilishga xizmat 

qiladi. 

 

Tahlil va natija. https://interfeys.uz/ mаnzilidа yаrаtilgаn plаtfоrmаsining 

imkоniyаtlаrini tаhlil qilish shuni kо‘rsаtаdiki, undаn tа’lim jаrаyоnini 

rаqаmlаshtirish, dаsturlаshgа оid о‘quv mаteriаllаrini tizimli tаqdim etish vа 

tаlаbаlаrning mustаqil fаоliyаtidа dаsturlаshni imkоnini berаdi. 

https://interfeys.uz/
https://interfeys.uz/

Plаtfоrmаning аsоsiy mаqsаd mаsоfаviy tа’lim shаklidа tаhsil оluvchi 

tаlаbаlаrgа  dаsturlаshni о‘rgаtishgа qаrаtilgаn. Ushbu plаtfоrmа tаlаbаlаrning 

dаsturlаsh bо‘yichа fаоlligini оshirishgа, аxbоrоtni mustаqil izlаsh vа qаytа ishlаsh 

kо‘nikmаlаrini rivоjlаntirishgа xizmаt qilаdi. Ushbu plаtfоrmаning tаhlil vа 

nаtijаdоrligi quyidаgi jаdvаldа keltirilgаn (3-jаdvаlgа qаrаng). 

3-jadval 

https://interfeys.uz/ platformaning tahlil va natijasi 

№ Tahlil yo‘nalishi Tahlil Natija 

1 O‘quv 

resurslaridan 

foydalanish 

Platforma o‘quv materiallarini 

elektron shaklda taqdim etish va 

ulardan foydalanishni tashkil 

etishga xizmat qiladi. 

O‘quv materiallariga tezkor va 

qulay murojaat qilish imkoniyati 

yaratiladi. 

2 Mustaqil ta’lim Talabalar platformadagi 

materiallarni mustaqil o‘rganish va 

takrorlash imkoniyatiga ega bo‘ladi. 

Talabalarning mustaqil ishlash 

ko‘nikmalari va mas’uliyati 

rivojlanadi. 

3 Interaktiv ta’lim Web-muhit ta’lim mazmunini 

raqamli va interaktiv vositalar bilan 

boyitish imkonini beradi. 

Talabalarning mashg‘ulotlardagi 

faolligi va qiziqishi oshadi. 

4 Masofadan 

foydalanish 

Internet orqali platforma 

materiallaridan auditoriyadan 

tashqarida ham foydalanish 

mumkin. 

Vaqt va makondan qat’i nazar 

ta’lim olish imkoniyati 

kengayadi. 

5 Nazariya va 

amaliyot 

integratsiyasi 

Nazariy materiallarni amaliy 

topshiriqlar bilan o‘zaro bog‘liq 

holda tashkil etish mumkin. 

Olingan bilimlarni amaliy 

faoliyatda qo‘llash ko‘nikmalari 

rivojlanadi. 

6 Raqamli 

kompetentlik 

Platformadan foydalanish 

jarayonida talabalar zamonaviy web 

va raqamli vositalar bilan ishlaydi. 

Axborot-kommunikatsiya 

texnologiyalaridan foydalanish 

kompetentligi shakllanadi. 

7 Axborot bilan 

ishlash 

Talaba kerakli axborotni izlash, 

tanlash, tahlil qilish va undan 

foydalanish imkoniyatiga ega 

bo‘ladi. 

Axborotni mustaqil izlash va 

qayta ishlash ko‘nikmalari 

rivojlanadi. 

8 Individual ta’lim Talaba materiallarni o‘zlashtirish 

darajasi va tezligiga muvofiq 

o‘rganishi mumkin. 

Individual ta’lim trayektoriyasini 

shakllantirish imkoniyati yuzaga 

keladi. 

9 Ta’limni 

raqamlashtirish 

An’anaviy o‘qitish jarayoni web-

texnologiyalar va elektron resurslar 

bilan uyg‘unlashtiriladi. 

Ta’lim jarayonining 

raqamlashtirish darajasi va 

samaradorligi oshadi. 

10 Umumiy pedagogik 

samaradorlik 

Interfeys.uz kabi web-platformadan 

tizimli foydalanish talaba 

faoliyatini qo‘llab-quvvatlaydi. 

Talabalarning bilim, ko‘nikma, 

mustaqillik va raqamli 

kompetentligini rivojlantirishga 

xizmat qiladi. 

 

https://interfeys.uz/

https://interfeys.uz/ platformadan foydalanish natijasida talabalarning 

dasturlashga oid mustaqil ta’lim faoliyati faollashadi, dasturlashga oid mantiqiy, 

algoritimik va kreativ fikrlashini rivojlantirish imkonini beradi.  

Xulosa va takliflar Shundаy qilib, mаsоfаviy tа’lim shаklidа tаhsil оluvchi 

tаlаbаlаrni dаsturlаshgа о‘rgаtish uchun yаrаtilgаn rаqаmli plаtfоrmа dаsturlаsh 

tа’lim mаzmuni, pedаgоgik metоdlаr vа rаqаmli texnоlоgiyаlаrni yаgоnа tа’lim 

muhitidа integrаtsiyаlаsh imkоnini yаrаtаdi. Rаqаmli plаtfоrmаning dаsturlаshgа оid  

о‘quv-metоdik mаzmunini mоdulli tаrzdа tаshkil etish, interаktiv tоpshiriqlаr, оnlаyn 

dаsturlаsh muhiti, аvtоmаtik nаzоrаt vа bаhоlаsh hаmdа mоnitоring mexаnizmlаrini 

jоriy etish dаsturlаsh tillаrini mаsоfаdаn о‘rgаnish sаmаrаdоrligini оshirishgа xizmаt 

qilаdi. 

Tadqiqot doirasida yaratilgan platforma talabalarning bilim olish, amaliy 

dasturiy ta’minotlarni loyihalash, algoritmik masalalarni yechish, xatolarni aniqlash, 

mustaqil ishlash, o‘z faoliyatini baholash va refleksiya qilish faoliyatlarini uzviyligini 

ta’minlaydi. Shuning uchun  taklif etilayotgan raqamli platformani yaratish usuli 

nafaqat dasturlash fanlarini masofaviy o‘qitish, balki talabalarda dasturlashga oid 

amaliy kompetentligini rivojlantirish uchun ham metodik asos bo‘lib xizmat qiladi 

degan xulosaga kelish mumkin. 

